ՀՀ կառավարության աշխատակազմի 
ղեկավար-նախարարի առաջին տեղակալ, 

«Բաց կառավարման գործընկություն» 
նախաձեռնության հայաստանյան համակարգող 
պարոն Տ. Գևորգյանին 
Հարգելի պարոն Գևորգյան,
Ա.Դ. Սախարովի անվան մարդու իրավունքների պաշտպանության հայկական կենտրոնին քննարկման համար ներկայացված «Բաց կառավարման գործընկություն-Հայաստան» երկրորդ գործողությունների 2014-2016 թվականներ ծրագրի նախագիծը երկակի մտորումների տեղիք է տալիս:
Մի կողմից, Հանրապետության կառավարությունը քայլեր է ձեռնարկում համապատասխան պետական կառույցների գործունեության որոշ ոլորտներում բնակչության իրազեկվածության մակարդակի բարձրացման ուղղությամբ, սակայն մյուս կողմից, ինչն ավելի կարևոր է մեր հայրենակիցների համար, կառավարությունը գրեթե չի փոխում պետական կառավարման այդ համակարգի և տեղական ինքնակառավարման մարմինների որակն ու արդյունավետությունը:
Ձեր նամակում որպես երկրի կառավարման համակարգում դրական տեղաշարժ նշում եք որոշ միջազգային ֆինանսական կորպորացիաների ռեյտինգային գնահատականները, սակայն, համաձայնեք, որ կառավարման (կամ երկրի կառավարման համակարգի) արդյունավետությունը, առաջին հերթին, գնահատվում է երկրի բնակչության լայն շերտերի կյանքի որակով, և ինչն ավելի կարևոր է, իշխանության կառույցների հանդեպ նրանց վստահությամբ:
Դուք ավելի լավ եք իրազեկված, որ կառավարման/ական տեղեկատվության որակը և արդյունավետությունը, որի հիման վրա կայացվում են որոշումները, կախված է ոչ թե նրա տեխնիկական վերամշակումից, այլ հրատապությունից և սկզբնաղբյուրների մշակման կողմնակալության բացակայությունից:
Բաց կառավարման շահագրգիռ կողմերի իրազեկվածության մակարդակի բարձրացումը համադարման չէ պետական կարգապահության պահպանման բոլոր թերություններից: Մենք պետք է կատարելագործենք պետական կառավարման և տեղական ինքնակառավարման որոշումների կայացման համակարգը բոլոր մակարդակներում, և ամենակարևորը, բարձրացնենք (ընդարձակենք) կառավարման մարմինների գործունեության վերահսկողության համակարգը:

Երկրի հասարակական-քաղաքական և սոցիալ-տնտեսական կյանքի գրեթե բոլոր ոլորտներում «իշխող կուսակցության» կողմից գործող համընդհանուր մենաշնորհային համակարգում և բարոյազրկված ընդդիմադիր քաղաքական ուժերի առկայութան պայմաններում, երկրի կառավարման համակարգի բոլոր մակարդակների գործունեության վերահսկման ոլորտում որպես միակ դերակատար մնում են Հանրապետության քաղաքացիական հասարակության կառույցները:
Բոլոր մակարդակներում որոշումների կայացման գործընթացում հասարակության մասնակցության պահանջը, ինչպես նաև պետական ապարատի և տեղական ինքնակառավարման մարմինների գործունեության հասարակական վերահսկողության գործառույթների խորացումն ամրագրված են ոչ միայն ՀՀ կառավարության կողմից վավերացված միջազգային պայմանագրերում, այլ նաև «Իրավական ակտերի մասին» ՀՀ օրենքում (հոդվածներ 27 և 27.1) և ՀՀ կառավարության 25.03.2010թ. 296-Ն որոշման մեջ:
Հաշվի առնելով վերոշարադրյալը, Սախարովի կենտրոնը «Բաց կառավարման գործընկություն-Հայաստան» ծրագրի նախագծի վերաբերյալ դիտողություններ չունի, բացի այն առաջարկությունից, որ անհրաժեշտ է մեթոդոլոգիական մոտեցում ցուցաբերել Հանրապետության համար այդքան կարևոր հիմնախնդրի լուծմանը: Սույն նախաձեռնությունն անհրաժեշտ է, սակայն ոչ բավարար:  
Հարգանքով`

Լևոն Ներսիսյան
Ա.Դ. Սախարովի անվան մարդու իրավունքների պաշտպանության հայկական կենտրոնի տնօրեն
